
Gėmtadėinis 

Kalėnduorios gėmtadėini mon ruoda, 

Viel vėinās metās pasenau. 

Jau metu daug, vo tep atruoda, 

Tēp trumpā aš tegīvenau. 

 

Da kuojės stėprės galio eitė, 

Ė šėrdės, ruods, da nepasena. 

Nuorietiuo tuoliau sau gīventė, 

Gīvībės vėltės vės rosena. 

 

Gerā žėnau, ka eino senīn – 

So tou rek apsėprastė, 

Gīvenėma ratā reit žemīn,  

Kontrībės savie rek sorastė. 

 

Kū torio, vėsku atėdoudo 

Aš ī Kūriejė ronkas, 

Lai stėprėn muni ė lai doud 

Ramībės ont pabonguos. 

 

 


